
Casa pos Fornos

Santiago peregrino de acibeche. As Burgas,
Ourense

«Las fuentes tan nombradas que llaman de las Burgas
que son tres, que la Diuina omnipotencia puso un
rasgo de su esmero para fauorecer a esta ciudad y a
los pobres peregrinos que pasan de romeria al Apdstol
Santiago...»

Catastro de Ensenada

A representacion de Santiago o Maior como
peregrino xacobeo comeza a desenvolverse dende a
época romanica iniciando asi unha nova concepcién
iconografica que expresa a identificacion entre a
figura de Santiago e os devotos que acoden ao seu
santuario. Este xeito de imaxinar o Apdstolo como
companieiro de viaxe que protexe coa sla presenza
0 espazo sagrado que conduce a Compostela,
emerxe nun século de esplendor para o Camifio de
Santiago. Represéntase cunha longa tunica sobre
a que leva un zurrén en bandoleira e porta nunha
man o Libro das Escrituras, que o relaciona co seu
papel evanxelizador. Os atributos que o caracterizan
contefien unha significacion simbdlica; asi, o bordén
no que se apoia o peregrino como se fose un terceiro
pé, simboliza a Trindade, e a cuncha de vieira que
decora o sombreiro é simbolo das boas obras
que cada peregrino debe realizar tras a sua viaxe
expiatoria ao santuario xacobeo.

A artesania do acibeche, caracteristica do mundo
xacobeo compostelan, debe o seu éxito as
propiedades maxicas atribuidas dende antigo a este
lignito compacto, de intensa cor negra que unha vez
puido resulta suave ao tacto e se converte nunha xoia
de elegante e misterioso brillo. Autores como Plinio
ou Aristoteles gabaron as suas bondades protectoras
e ainda hoxe en dia, tefien grande acollida como

CAMAFEO

souvenir e amuleto as figuras de Santiago, asi como
cunchas de vieira, figas ou os rosarios con iconografia
alusiva.

As mellores minas de onde procedia este escaso
mineral eran as asturianas. O éxito desta artesania
indica o alto poder adquisitivo de moitos dos
peregrinos que visitaban Compostela, xa que o prezo
das pezas de calidade era elevado, tanto polo custo
da pedra como pola dificultade da sua elaboracion.
Co decorrer do tempo, prateiros e acibecheiros uniron
a sUa actividade realizando colgantes ou medallas de
acibeche engastado en prata.

Neste ano xacobeo 2021 queremos dedicar esta Peza
do mes a unha pequena xoia atopada no corazon
e xerme da cidade de Ourense, As Burgas. A beira
destas surxencias termais atdépase a Casa dos
Fornos, escavada polo arquedlogo Celso Rodriguez
Cao en 2005, onde descubriu que a sua planimetria se
corresponde coa dun edificio terapéutico e relixioso
que aproveitaba o manancial termal polas calidades
minerais e caloriferas destas augas. O granito
empregado na construcién deste balneario procedia,
probablemente, da zona de Castro de Beiro, € € 0
mesmo que se utilizou nunha parte da ponte romana,
a Ponte Maior.

Na escavacion obtivéronse fragmentos ceramicos,
vidros, material de construcién e un interesante
conxunto de exvotos monetarios e epigraficos,
dedicados estes a Reve (Revve Anabaraego) divindade
indixena romanizada que propicia a curaciéon de quen
usa estas piscinas termais, o que nos fala da simbiose
entre tratamento curativo e relixion. Neste mesmo
espazo, en 1802, atopdrase un ara dedicada as
ninfas —deusas romanas das augas— por unha muller
galaica, Calpurnia Abana Aeboso, que viviu no século
Il d. C. na Gallaecia Bracarense. A expresion ex visu
na inscricién da ara indica que esta muller obtivo a



ArA A Reve

curacion baixo a inspiraciéon dun sofio. Este ritual,
denominado incubatio, ten unha orixe moi antiga.
Consiste en peregrinar a un santuario ou sitio sagrado
e durmir ali. A divindade, neste caso as Ninfas,
revelaranlle & doente, nun sofo, as causas do mal
e a forma de curarse por medio das augas minero-
medicinais, concedéndolle a estas augas un poder
curativo milagroso.

Xunto as aras a Reve apareceu tamén un fermoso
camafeo de pasta vitrea en cor branca e azul que
representaba unha escena de bafo da deusa
Afrodita-Venus.

Tanto a piscina como as aras que decoraban o seu
portico foron datadas polo arquedlogo director no
século | d. C. deixando de funcionar o balneario no
século Il d. C. por terse reconvertido nun hypocaustum
ou sala calefatada de uso doméstico. Noutra fase da
escavacion recuperaronse materiais correspondentes
a épocas posteriores. Como sinala Rodriguez Cao,
neste novo contexto aparecen abundantes restos
ceramicos dos séculos XI-XIII asi como o trazado
dunha calzada medieval de seixos de rio que amortiza
as estruturas romanas. Esta calzada desemboca nun
postigo, empregado polo gremio dos forneiros para
poder achegarse as augas termais cando a Porta
da Burga estivese pechada. Entre as pedras que
conforman a calzada, atopouse esta peza de acibeche
que representa un Santiago Peregrino. O seu reducido
tamano (3,2 x 1,6 x 0,7 cm) e o feito de ter unha
perforacion transversal a altura da cintura indican
que moi probablemente se trate dunha doa que iria
ensartada nun rosario elaborado polos artesans do

ARA As NINFAS DE CALPURNIA ABANA

acibeche, que a partir do século Xlll se establecen
como gremio na rua compostela da Acibecheria.
Na ldade Media vai florecer esta profesion como
resposta as peregrinacions fabricando obxectos con
este luxoso e escaso material nos que se conxuga
devocion e supersticion.

Os peregrinos en ruta a Santiago ou xa de volta cara
aos seus lugares de orixe paraban a descansar nos
balnearios medievais das Burgas para, despois de
visitar na Catedral a Capela do santo Cristo, continuar
a suUa viaxe. Entre as rutas de peregrinacion que pasan
pola nosa cidade destacan as dos camifios do sueste
ourensan que, procedentes de Braganza e Vinhais,
pasaban por Vilardevds ou por Chaves ata Verin, e
dende ali, indo por Laza, A Albergueria ou por Xinzo
de Limia, chegaban a Ourense. Outra ruta seria a que
vina dende Braga e pasaba por Bande e Celanova
de camino a Ourense. A partir do século XVI van ser
cada vez mais numerosas as alusions as fontes das
Burgas por parte de cronistas, viaxeiros e peregrinos
que chegan a nosa cidade.

Acudiron os nosos antepasados galaicos as termas
curativas invocando a Reve e pernoitar a carén das
ninfas das augas orando pola sanacion; chegaron
xentes doutros lugares acariiando amuletos ou
contando as doas dun rosario co santifio nas
mans... € ali quedaron eses vestixos do noso pasado
agochados pola terra e o vapor das fontes. Hoxe
conviven connosco € son O Noso presente, a nosa
propia historia.



MUSEO DE OURENSE

O edificio histérico que é a sede do Museo esta pechado
ao publico por obras de reforma. Ainda asi, cando é posible
facilitase a sua visita, libre e tamén con posibilidade de guia,
para cofiecer os restos conservados e descubertos como
resultado da intervencion arqueoldxica realizada. O soar
foi ocupado dende época romana —da que quedan alguns
testemufios fragmentarios, pero relevantes na historia da
cidade de Ourense-, e seguidamente por unha necrépole
altomedieval, para finalmente erguer nel o Pazo do Bispo
de Ourense, construcion civil romanica do século XII,
moi completa e que se definiu na sua totalidade espacial
e volumétrica, ainda que foi obxecto de engadidos e
modificacions ata configurar o actual conxunto, monumento
historico-artistico declarado en 1931.

CLAUSTRO DO PATIO DO MUSEO ARQUEOLOXICO NA SUA SEDE DA PRAZA MAIOR

BN ESCOLMA DE ESCULTURA

En canto se realizan as obras de remodelaciéon ofrécese aos
visitantes unha vision das coleccions do Museo a través dunha
coidada seleccion de pezas de escultura, dende a protohistoria
ao Barroco, na sala San Francisco. Esta € a antiga igrexa da
Venerable Orde Terceira (VOT) de San Francisco, que se sitlia
ao lado do cemiterio e do exconvento do mesmo nome, onde
estan o claustro goético e a nave da igrexa cos seus monumentos
funerarios goticos e renacentistas.

Teléfono : 988 788 417

O horario de visita:
martes a sabado: 9.00 a 21.00 h ininterrompido
domingo: 9.00 a 15.00 h
pechado luns e festivos oficiais

ENTRADA A SALA DE ESCULTURA DO MUSEO ARQUEOLOXICO PROVINCIAL SITUADA AO
LADO DO CLAUSTRO DE SAN FRANCISCO

Outros servizos do Museo

Os servizos de informacion xeral, biblioteca e consulta de
investigadores estan dispoiibles na situacion provisional do
Museo, na rua Xilgaros s/n (Centro Santa Maria de Europa, A
Carballeira), 32002 Ourense.

Teléfono: 988 788 439

Horario de atencion ao publico: de luns a venres, das 9.00 as
14.00 h e das 16.30 &s 20.00 h

www.musargourense.xunta.es
mapour@xunta.es

